
Vien drento el galantomo, la putana

     Alegra se lo imaschera a so modo

     Lù sente zà de gusto una fumana

     E par che dal piacer el vada in brodo.

Strapazzime el ghe dise, che me sento

     De farte da massera una gran vogia,

     Del mona dame pur, che son cantento,

     Del porco, de la vaca, la mia zogia.

La scoa dov'ela? qua frega se nò

     Doman per Dio mi cambio de massera,

     Risponde la putana, o che tablò!

     El forbe, el neta, el mor,.. el casca in tera.

E senza palpugnar ne cul ne tete

     In maschera da dona a oselo fiapo

     Co sti preparativi ghe permete

     De farghe un sacrifizio al Dio Priapo,

Ma chi dà suso adesso! o che figura!

     Che zefo! che zegioni! che maniere!

     Umana in lu no pol esser natura

     E ghe quasi de megio tra le fiere.

El tase, sora el leto el se stravaca

     El cava un britolin da la scarsela

     E sangue, voi per Dio, sangue de vaca,

     El ziga, per dar vita a sta capela.

La vitima che avezza xè a sto loto

     Intrepida ghe sporze e man e brazzo

     El ponze e co sto sangue messo in moto

     La vena del piacer, ghe mola el cazzo.

Paga porco de vecchio, e va in malora

     Che ti m'à fato i grizoli vegnir,

     E la parona dise, che de fora

     Un'altro baloner se fa sentir.

